
tíðindi

Grundlógin tryggjar 
útlendska kapitalin
Onki bendir á, at útlendingar eru burtur úr føroysku fiskivinnuni 1.januar 2022

Árni Gregersen

Ætlanin um at sleppa sær av 
við tann útlendska kapital, 
sum er í føroysku fiskivinn­
uni, 1. januar 2022 fer helst 
fyri bakka.

Longu nú hevur íslendska 
stjórnin og hollendski for­
sætismálaráðharrin gjørt 
vart við hjá landsstýrinum, 
at hetta er at fara út um 
mark, men eisini føroyskir 
serfrøðingar ivast í, um hetta 
letur seg gera.

Fyrsta forðingin er sjálv 
grundlógin og grein 73. I 1. 
stykki stendur orðarætt:

Ejendomsretten er ukræn­
kelig. Ingen kan tilpligtes at 
afstå sin ejendom, uden hvor 
almenvellet kræver det. Det 
kan kun ske ifølge lov og mod 
fuldstændig erstatning.

Stutt sagt vil hetta siga, at 
hetta ber ikki til. Føroyskir 

advokatar siga eisini, at hó­
ast tað kanska ber til at finna 
eitt hol í lógini, so forða al­
tjóða lógir fyri tí sama.

Tvær grundir skulu upp­
fyllast í einum slíkum føri. 
Tað fyrsta er at tað skal 
gagna »almenvellet« at ogn­
artaka. Ger tað ikki tað, so 
ber als ikki til at ognartaka. 
Hitt er, at verður tað gjørt so 
skal fult endurgjald rindast.

Likheit
Íslendski uttanríkisráðharrin 
Guðlaugur Thór Thórdarson 
hevur sent landsstýrismann­
inum við uttanríkismálum 
eitt bræv, har hann vísir á, at 
íslendingar meta hetta, sum  
ognartøku.

Íslendski uttanríkisráð­
harrin vísir eisini til, at hetta 
er brot á Hoyvíkssáttmálan, 
hóast hann – eftir ynski frá 
íslendingum – ikki umfatar 

fiskivinnu.
Eisini politiska skipanin í 

Hollandi hevur gjørt vart við 
seg og sjálvur forsætismála­
ráðharrin í Hollandi, hevur 
sum skilst havt telefonfund 
við løgmann um sama evni.

Tað er helst so, at íslend­

ingar og hollendingar eru 
teir, sum eru  teir útlending­
ar, sum eru mest uppi í før­
oysku fiskivinnuni.

At krevja teirra kapital úr 
vinnuni gongur ímóti øllum 
prinsippum í lógararbeiði, tí 
lógirnar eiga at galda fyr øll 

og ikki bert fyri fólk úr ávís­
um bólkum.

Hetta var annars tað, sum 
var brúkt nógv undan seinna 
heimsbardaga, tá ið týski 
staturin legði hald á ognirnar 
hjá jødum í Týsklandi.

Tí er hetta felt inn í al­
tjóða avtalur, at hetta ikki 
skal bera til  at gera.
Í trúnaði
Tað hevur ikki eydnast okk­
um at fáa innlit í brævið, 
sum íslendski uttanríkisráð­
harrin hevur skrivað til før­
oyska starvsbróður sín, Poul 
Michelsen.

Føroyskir myndugleikar 
vilja ikki geva innlit í málið, tí 
hetta snýr seg um viðurskifti 
við ein annan stat.

Sama grundgevingin 
brúkar íslendska uttanríkis­
ráðið, tá ið vit biðja um innlit 
í brævið har.

Vinnunevndin arbeiðir 

framvegis og ætlanin er, at 
vinnunevndin skal kunnast 
um tey brøv og tær áheitanir, 
sum landsstýrið hevur fingið

Upplýsingarnar verða tá 
latnar í trúnaði av somu or­
søk.

Alt bendir á, at tað verð­
ur landsstýrismaðurin við 
uttanríkismálu, sum fer at 
lata vinnunevndini upplýs­
inganar um tær áheitanir, 
sum eru komnar í samband 
við ætlaninar um, at fáa út­
lendskan kapital úr føroysku 
fiskivinnuni.

Vinnunevndin hevði ann­
ars ætlan um at leggja álit 
fram í málinum hósdagin, 
men tær mongu innkalling­
arnar hava við sær, at álitið 
ikki verður liðugt til hós­
dagin, so tað verður helst 
ikki lagt fram fyrr enn mána­
dagin.

Hollendingar hava áhugamál í Kollafjord Pelagic

Guðlaugur Thór Thórdarson, íslendski uttanríkisráðharrin, 
og Poul Michelsen, føroyskur uttanríksiráðharri


